
ХУЛОСАИ 

шурои якдафъаинаи диссертатсионии 6D.KOA-048 дар назди МДТ 

«Донишгоҳи давлатии Бохтар ба номи Носири Хусрав» аз рӯйи 

диссертатсия барои дарёфти дараҷаи илмии номзади илм 

 

Парвандаи аттестатсионии № _________________________ 

Қарори шурои диссертатсионӣ аз 19.09.2026, протоколи №59 барои 

сазовор донистани Раҳимзода Сарвиноз Назрулло, шаҳрванди Ҷумҳурии 

Тоҷикистон ба дараҷаи илмии номзади илмҳои педагогӣ 

Диссертатсияи Раҳимзода Сарвиноз Назрулло дар мавзуи 

«Омодасозии омӯзгорони ояндаи фанни таърих бо истифода аз 

технологияҳои иттилоотию коммуникатсионӣ» аз рӯйи ихтисоси 5.3.11.1. - 

Назария ва технологияи таълими таърихи халқи тоҷик дар ҷаласаи шурои 

якдафъаинаи диссертатсионии 6D.КОА-048-и назди МДТ «Донишгоҳи 

давлатии Бохтар ба номи Носири Хусрав» (воқеъ дар суроғаи 735140, 

шаҳри Бохтар, кӯчаи Айнӣ, 67; фармоиши Комиссияи олии 

аттестатсионии назди Президенти Ҷумҳурии Тоҷикистон аз 01.04.2026, 

таҳти №124/ҳя) 13- уми июли соли 2026 суратмаҷлиси №4 ба ҳимоя қабул 

карда шуд. 

Довталаби дараҷаи илмӣ Раҳимзода Сарвиноз Назрулло 9- уми 

ноябри соли 1992 дар шаҳри Кӯлоби вилояти Хатлон таваллуд шудааст. 

Соли 2014 Донишгоҳи технологии Тоҷикистонро аз рӯйи ихтисоси 

таъминоти математикӣ ва барномавии истеҳсолоти 

автоматикунонидашуда хатм кардааст. 

Раҳимзода Сарвиноз Назрулло аз соли 2021 ба ҳайси унвонҷӯи 

кафедраи методикаи таълими информатикаи Донишгоҳи давлатии Кӯлоб 

ба номи Абуабдуллоҳи Рӯдакӣ буда, айни ҳол дар вазифаи омӯзгори 

кафедраи саромӯзгори кафедраи информатика ва технологияи 

информатсионии Донишгоҳи давлатии Кӯлоб ба номи Абуабдуллоҳи 

Рӯдакӣ фаъолият менамояд. 

Диссертатсия дар кафедраи методикаи таълими информатикаи 

Донишгоҳи давлатии Кӯлоб ба номи Абуабдуллоҳи Рӯдакӣ омода 

гардидааст. 

Роҳбари илмӣ: Мирзоев Абдулазиз Раҷабович - доктори илмҳои 

педагогӣ, мудири кафедраи барномасозӣ ва низомҳои зеҳнии Донишгоҳи 

байналмилалии сайёҳӣ ва соҳибкории Тоҷикистон. 

Муқарризони расмӣ: Назаров Аҳтам Пулотович - доктори илмҳои 

педагогӣ, профессори кафедраи технологияи рақамӣ ва амнияти киберии 

Академияи идоракунии давлатии назди Президенти Ҷумҳурии Тоҷикистон 

ва Саиднуриддинзода Аҳлиддин Саиднуриддин - номзади илмҳои педагогӣ, 

муовини директори Агентии ҳифзи мероси таърию фарҳангии назди 

Ҳукумати Ҷумҳурии Тоҷикистон. 

Муассисаи тақриздиҳанда – Донишгоҳи двлатии Данғара ба 

диссертатсияи Раҳимзода С.Н. бо имзои раиси ҷаласа н.и.т., мудири 

кафедраи таърихи умумии Донишгоҳи двлатии Данғара Алишери 

Амирхон, экспертон, н.и.п., мудири кафедраи педагогика ва психологияи 

Донишгоҳи двлатии Данғара Ғафурова Д.Ҷ. ва н.и.т., и.в. дотсенти 

кафедраи таърихи умумии донишгоҳи мазкур Раҳимзода Қ.Н. ва котиби 

ҷаласа н.и.п., муаллими калони кафедраи педагогика ва психологияи 

Донишгоҳи двлатии Данғара Садирова Ҷамила омода гардида, бо имзои 

ректори донишгоҳ д.и.и., профессор Хайрзода Ш.Қ. аз 27- уми августи соли 

2026 тасдиқ шудааст. Мазмуни тақриз мусбат мебошад. Дар он мутобиқати 

муҳтавои диссертатсия ба соҳаи илми эълоншуда, мубрамияти мавзуи 

таҳқиқот, навгонии илмии диссертатсия, моҳияти илмӣ-назариявӣ ва 

амалии он, дараҷаи этимоднокии диссертатсия, саҳми илмии довталаб дар 

ҳалли масъалаҳои илмӣ, инчунин мутобиқати тахассуси илмии довталаб ба 

дараҷаи илмӣ зикр гардидааст. Муассисаи пешбар қайд намудааст, ки 

диссертатсияи номзадии Раҳимзода С.Н. дар мавзуи «Омодасозии 

омӯзгорони ояндаи фанни таърих бо истифода аз технологияҳои 

иттилоотию коммуникатсионӣ» ба талаботи Тартиби додани дараҷаҳои 

илмӣ (қарори Ҳукумати Ҷумҳурии Тоҷикистон аз 30-юми июни соли 2021, 

таҳти №267, бо тағйиру иловаҳо аз 26-июни соли 2023, №295) ҷавобгӯ 

буда, дар маҷмуъ, метавон иброз намуд, ки довталаб барои дарёфти 

дараҷаи илмии номзади илмҳои педагогӣ аз рӯи ихтисоси 5.3.11.1. - 

Назария ва технологияи таълими таърихи халқи тоҷик сазовор мебошад. 

Довталаби дараҷаи илмӣ 17 интишороти илмӣ нашр намудааст, ки 

ҳамаи он оид ба мавзуи диссертатсия мебошанд. Дар маҷаллаҳои 

тақризшавандаи Комиссияи олии аттестатсионии назди Президенти 

Ҷумҳурии Тоҷикистон 5 мақола ба нашр расонидааст. 

1. Мирзоев А., Раҳимова С.Н. Татбиқи низоми таҳсилоти олии касбӣ 

вобаста ба амсилаи иттилоотонии омӯзгорони ихтисоси таърих [Матн] / 

А. Мирзоев, С. Раҳимова // Паёми Донишгоҳи давлатии Кӯлоб ба номи 

Абуабдуллоҳ Рӯдакӣ. – 2023. – №4-2(33). – С. 276-282. 

2. Раҳимова, С. Татбиқи муносибатҳои босалоҳият дар таҷрибаи 

таҳсилоти ватанӣ [Матн] / С. Раҳимова // Паёми Донишгоҳи давлатии 

Бохтар ба номи Носири Хусрав. – 2022. – С. 88-89. – №1-2 (98). – ISSN-

2663-5534. 

3. Рахимова, С. Теоретические основы информационной 

компетентности студентов-историков [Текст] / С. Рахимова // Вестник 

Таджикского нациольного университета. – 2022. – №7. – C. 273-281. – 

ISSN-2074-1847. 

4. Раҳимова, С. Амсилаи такмили истифодаи ТИК дар низоми 

таҳсилоти оли педагогии Чумҳурии Тоҷикистон [Матн] / С. Раҳимова // 

Пайёми Донишгоҳи давлатии Кӯлоб ба номи Абуабдуллоҳи Рӯдакӣ. – 

2022. – №3(28). – С. 104-114. – ISSN-2616-5260. 

5. Раҳимова, С. Масалаҳои рушди босуръати технологияҳои пешрафта 

дар низоми маориф [Матн] / С. Раҳимова // Паёми Донишгоҳи давлатии 

Бохтар ба номи Носири Хусрав. – 2022. – №1-2 (98). – ISSN-2663-5534. 

Ба унвонии шурои диссертатсионии 6D.KOA-048 тақризҳои зерини 

ғайрирасмӣ ба автореферати Раҳимзода Сарвиноз Назрулло ворид 

шудаанд: 

1. Абдуллоев М.Х. – д.и.т., профессор. Тақриз мусбат арзёбӣ шудааст.  

2. Муҳиддинзода Б. – н.и.п., сармутахассиси шуъбаи педагогика ва 

методикаи таълими Академияи таҳсилоти Тоҷикистон. Тақриз мусбат аст. 

3. Муродзода Ш.С. – д.и.п., дотсенти кафедраи технологияи 

информатсионӣ ва коммуникатсионии ДДОТ ба номи С. Айнӣ. Тақриз 

мусбат арзёбӣ шудааст. 

4. Мирзозода М.М. – н.и.т., директори Филиали институти такмили 

ихтисос ва бозомӯзии кормандони соҳаи маориф дар шаҳри Бохтар. 

Тақриз мусбат аст. 

Муқарризон ва муассисаи пешбар бо дарназардошти муқаррароти 

бандҳои 67-70 ва 74-75-и Тартиби додани дараҷаҳои илмӣ (қарори 

Ҳукумати Ҷумҳурии Тоҷикистон аз 30-юми июни соли 2021, таҳти №267, 

бо тағйиру иловаҳо аз 26.06.2023 №295), интихоб ва таъин гардидаанд. 

Интихоби муқарризони расмӣ ва муассисаи пешбар ба он асоснок 

мегардад, ки онҳо мутахассисони бевоситаи соҳаи педагогика буда, дар 

корҳои илмию таҳқиқотӣ фаъолона иштирок менамоянд ва дар ин самт 

асару мақолаҳои зиёде таълиф кардаанд, ки мазмуну муҳтавои онҳо ба 

мавзуи диссертатсияи мазкур иртибот дорад. 

Шурои диссертатсионӣ қайд мекунад, ки аз тарафи довталаби 

дарёфти дараҷаи илмӣ дар асоси иҷро кардани таҳқиқоти илмӣ 

масъалаҳои зерин мавриди таҳқиқ қарор гирифтаанд: 

– тавсифи моҳият, сохтор ва мазмуни омодагии омӯзгорони оянда дар 

заминаи истифодаи ТИК бо назардошти ҷанбаҳои умумӣ, махсус ва 

амалии истифодаи технологияҳои иттилоотӣ-коммуникатсионӣ. 

– муайян намудани самтҳои асосии истифодаи ТИК дар фаъолияти 

касбии омӯзгорони оянда, аз ҷумла истифодаи низомҳо ва захираҳои 

иттилоотӣ. 

– муайян намудани ҷузъҳои асосии омодагии омӯзгори фанни таърих 

ба истифодаи ТИК дар фаъолияти касбӣ, ки ба онҳо ҳавасмандӣ, 

фаҳмиши назариявӣ ва фаъолияти маърифатӣ дохил мешаванд. 

– нишон додани нақши ТИК дар ҷустуҷӯ, бойгонӣ ва нигоҳдории 

иттилооти касбӣ, инчунин дар пешниҳоди маводи таълимӣ тавассути 

воситаҳои мултимедиявӣ. Аз ҷумла, истифодаи тасвир, садо, маводи 

аудиоӣ, унсурҳои ҳаракаткунанда, амсиласозӣ ва тарҳрезии объектҳои 

воқеӣ ва маҷозӣ.  

– ба кор гирифтани маҷмуи равишҳо ҷиҳати ҳаллу фасли 

муваффақонаи масоили таълимии марбут ба факултети таърих. 

Аҳамияти назариявии таҳқиқот дар ҷанбаҳои зерин зоҳир мегардад: 

эҳтиёҷоти низоми таҳсилот ба таъминоти таълимӣ-методии фаъолияти 

таълимӣ дар донишгоҳ аз ҷиҳати илмӣ-назариявӣ асоснок гардид; роҳу 

воситаҳои самараноки татбиқи онҳо дар шароити фаъолияти таълимии 

донишгоҳҳои Тоҷикистон муайян шуданд; дарки методологӣ ва методии 

хусусиятҳо ва шартҳои истифодаи ТИК-ро вобаста ба фаъолияти касбии 

омӯзгорони фанни таърих аз ҷиҳати назариявӣ асоснок гардид; таҳқиқот 

имкон дод, ки дар сатҳи сифатан нав махсусияти захираҳои электронии 

таҳсилотӣ барои истифодаи ТИК-ро вобаста ба фаъолияти касбии 

омӯзгорони фанни таърих ошкор карда шавад. 

Баррасии эътимоднокии натиҷаҳои таҳқиқот дар нуктаҳои зерин 

таъмин гардидаанд: муқаррароти аввалияи методологӣ ва назариявӣ; 

асосноккунии илмии масъалаи таҳқиқот дар асоси таҳлили назария ва 

амалияи педагогӣ; омӯзиши таҳқиқотро дар соҳаҳои илми психология, 

педагогика, информатика (технологияи иттилоотӣ), дар таҳсилот; 

истифодаи методҳои такмилдиҳандаи якдигар, мақсадҳои комилан 

мувофиқ, вазифаҳо ва мавзуи таҳқиқот; тасдиқи натиҷаҳои таҳқиқот 

тавассути методҳои оморӣ ва таҳлил; иштироки бевоситаи муаллиф дар 

фаъолияти касбии омӯзгорӣ, илмӣ-методӣ, таҳқиқотӣ ва ташкили он дар 

пойгоҳи озмоишӣ таъмин карда шудааст. 

